
Brent Azəri Light

Azərbaycanın Milli Qəhrəma-
nı, Qarabağ müharibəsi şəhidi
Şikar Davud oğlu Aslanov 
1970-ci il iyun ayının 10-da 
Cəbrayıl rayonunun Süley-
manlı kəndində doğulmuş-
dur. İlk təhsilini burada alan 
Şikar 1987-ci ildə məktəbi biti-
rir. 1988-ci ildə sovet ordusuna 
hərbi xidmətə çağırılır. 1990-cı 
ildə doğma vətənə dönərək 
DİN-in post patrul xidmətinə 
qəbul olunur. Erməni işğalçı-
larının vətənə basqını zamanı 
Şikar silaha sarılaraq cəbhəyə 
yollanır.
1992-ci ildə Xocavənd rayo-

nunda gedən döyüşlərdə düş-
mənin atəş nöqtələrini peşə-
karcasına susdurur.

1992-ci il iyul ayının 2-si əmə-
liyyat zamanı Şikar snayper 
gülləsinə tuş gəlir, cəsur dö-
yüşçünü hospitala çatdırsalar 
da, onun həyatını xilas etmək 
mümkün olmur, vətənimizin 
igid oğlu əbədi olaraq gözləri-
ni yumur.
Doğulduğu Süleymanlı kən-
dində dəfn edilmişdir.
Azərbaycan Respublikası pre-
zidentinin 8 oktyabr 1992-ci il 
tarixli 264 saylı fərmanı ilə As-
lanov Şikar Davud oğlu ölü-
mündən sonra “Azərbaycanın 
Milli Qəhrəmanı” adına layiq 
görülmüşdür.

18 oktyabr 2023-cü il tarixində 
Mərkəzi Gömrük Hospitalında 
təhsil alan birinci il rezident- 
həkimlər və onların kuratorla-
rı ilə görüş keçirilib. Tədbirdə 
Azərbaycan Respublikası Dövlət 
Gömrük Komitəsi Tibbi Xidmət 
İdarəsinin rəis müavini, t.ü.f.d., 
dosent İsmayıl Əfəndiyev, Döv-
lət Gömrük Komitəsi Tibbi Xid-
mət İdarəsinin Elmi-Təcrübi və 
Tədris Mərkəzinin rəisi, t.e.d., 
əməkdar həkim, ürək-damar cər-
rahı Rəşad Mahmudov, Mərkəzi 
Gömrük Hospitalının rəisi Bəx-
tiyar Musayev, rəis müavini Na-
bil Seyidov, rezident- həkimlərin 
kuratorları, rezident-həkimlər və 
digər əməkdaşlar iştirak ediblər.  
Mərkəzi Gömrük Hospitalında 
rezidenturaya yeni qəbul olun-
muş rezidentləri təbrik edən 
Dr. İsmayıl Əfəndiyev onların 
Mərkəzi Gömrük Hospitalının 
təcrübəli həkimlərinin yanında 
fəaliyyət göstərməklə yüksəkix-
tisaslı həkim kimi yetişməsi, təc-
rübə qazanması, bilik və bacarıq-
larını artırması, dünya səhiyyə 
sisteminin ən yeni nailiyyətləri-
ni öyrənmələri və elmi araşdır-
malarla məşğul olmaları üçün 
yaradılacaq imkanlar barədə 
məlumat verib. Dr.İsmayıl Əfən-
diyev yeni rezidentlərə Mərkəzi 
Gömrük Hospitalında işlədikləri 
müddət ərzində beynəlxalq mü-
badilə proqramlarında iştirak 
etmək, tədris proqramının yaxşı 
mənimsənilməsi və kuratorlarla 
münasibətlərin düzgün qurul-
ması ilə bağlı məsləhətlər verib.
Dr. İsmayıl Əfəndiyev həmçinin, 
Mərkəzi Gömrük Hospitalında 
təhsil alan bütün rezidentlərin 
ölkəmizdə və beynəlxalq konf-
ranslarda, konqreslərdə, rotasi-
yalarda iştirak etmək üçün Tib-
bi Xidmət İdarəsi Elmi-Təcrübi 
və Tədris Mərkəzinin edəcəyi 
kömək və töhfələrdən danışıb. 
DGK Tibbi Xidmət İdarəsinin 
rəis müavini rezidentlərin gələ-
cəkdə peşəkar həkim kimi yetiş-
məsində əhəmiyyətli rol oynaya 

biləcək bu elmi konfranslarda 
fəal iştirak etməyi və elmi araş-
dırmalarda aktiv olmalarını töv-
siyə edib.
Mərkəzi Gömrük Hospitalı-
nın rəisi Bəxtiyar Musayev 15 il 
müddətində Hospitalın əhaliyə 
yüksəkixtisaslı və peşəkar tibbi 
xidmət göstərməsi, hazırda bura-
da tətbiq olunan yüksək tibbi tex-
nologiyalar sayəsində xəstələrin 
sağlamlığını qorumağa tam şə-
kildə imkan verməsi, habelə hə-
yata keçirilən unikal əməliyyatlar 
haqqında danışıb.
Dövlət Gömrük Komitəsi Tibbi 
Xidmət İdarəsinin Elmi-Təcrü-
bi Tədris Mərkəzinin rəisi, tibb 
elmləri doktoru, ürək-damar cər-
rahı Dr.Rəşad Mahmudov çıxı-
şında bildirib ki, rezident-həkim 
1 il müddətində işlədiyi şöbə-
nin işini öyrənməlidir. Dr.Rəşad 
Mahmudov deyib: “Rezidentura 
həkim-rezidentlərə verilən bir 
fürsətdir, bu zamanı itirmək ol-
maz, çünki həkimlik sənəti əzm-
karlıq tələb edən sənətdir. Gələ-
cək həkim əməksevər olmalı, 
gecə-gündüz pasiyentin yanında 
olmalı, xəstə ilə zaman keçirmə-
lidir və xəstələrə eyni cür yanaş-
malıdırlar”. 
Mərkəzi Gömrük Hospitalının 
rəis müavini Nabil Seyidov re-
zidentlərə xarici ölkə univer-
sitetlərində rotasiyalar üçün 
müraciət qaydalarını izah edib. 

Dr.Nabil Seyidov qeyd edib ki, 
həkim-rezidentlər bu gün daha 
çox şöbələrdə, xəstələrin yanın-
da, əməliyyatxanalarda olmalı-
dırlar. Qarşısına yaxşı həkim ol-
mağı məqsəd qoyan rezidentlər 
həqiqətən həkim kimi yetişmək 
üçün həm nəzəri biliklərə, həm 
də praktiki vərdiş və bacarıqlara 
yiyələnməlidirlər. Bunun üçün 
də çəkinmədən Hospitalın hə-
kimlərinə, kuratorlara yanaşmalı, 
onlardan öyrənməlidirlər.
Daha sonra Mərkəzi Gömrük 
Hospitalının Kardiologiya şöbə-
sinin rəisi, invaziv kardioloq İlqar 
Tahiroğlu, mama-ginekoloq Sədi 
Allahverdiyev, psixiatr Gülay 
Məmmədzadə, Dövlət Gömrük 
Komitəsi Tibbi Xidmət İdarəsinin 
Elmi-Təcrübi və Tədris Mərkəzi-
nin mütəxəssisi Şəhla Mirzəzadə 
çıxış edərək, həkim-rezidentlərə 
tövsiyələrini veriblər. 
Tədbirin sonunda rezident-həkim-
lərlə qarşılıqlı fikir mübadiləsi apa-
rılıb, onların problemləri dinlənilib 
və məsləhətlər verillib. Qeyd edək 
ki, Mərkəzi Gömrük Hospitalında 
2018-ci ildən yaradılmış rezidentu-
ra təhsilinin əsas məqsədi gələcək-
də işinin peşəkarı, yüksək nəzəri 
və təcrübi biliklərə malik, savadlı 
həkimlər yetişdirməkdir.

Dilarə Zamanova, Mərkəzi 
Gömrük Hospitalının 

PR mütəxəssisi

“Fitch Ratings” beynəlxalq rey-
tinq agentliyi Azərbaycan Dövlət 
Neft Şirkətinin (SOCAR) uzun-
müddətli emitentin defolt rey-
tinqini (IDR) “BB+” səviyyəsində 
təsdiq edib.
Bu barədə agentliyin məlumatın-
da deyilir. Reytinq üzrə proqnoz 
“müsbət”dir.

"Biz SOCAR-ın müstəqil kredit 
qabiliyyəti üzrə qiymətləndiril-
məsini onun daha güclü maliyyə 
profili fonunda “b+”dan “bb-”ə 
dəyişdik", - “Fitch Ratings” qeyd 
edir.
Bildirilib ki, aktivlərin bərpa 
reytinqi “RR4” səviyyəsində təs-
diqlənib.

JPMorgan Chase-in baş direkto-
ru Ceymi Dimon mərkəzi bank-
ları iqtisadi proqnozlarında “100 
faiz səhv” etdiklərinə görə tənqid 
edib. O, “Gələn il baş verə bilə-
cəklər barədə çox ehtiyatlı olar-
dım” deyib.
Amerikanın qlobal maliyyə xid-
mətləri şirkəti “JPMorgan Cha-
se”in Baş direktoru Ceymi Dimon 
(Jamie Dimon) iri mərkəzi bank-
ların son vaxtlar pauza rejimində 
(gözləməkdə) olmalarını nəzərə 
alaraq, inflyasiyanın düşəcəyi 
proqnozu ilə sabit qalmağın iqti-

sadiyyat üçün təhlükələri barədə 
xəbərdarlıq edib.
ABŞ-ın ən böyük bankının sədri 
Dimon Ər-Riyadda Gələcək İn-
vestisiya Təşəbbüsü sammitində 
panel müzakirəsi zamanı deyib: 
“Mərkəzi bankların bir çox proq-
nozlarının 100 faiz  səhv olduğu-
nu qeyd etmək istərdim. Gələn 
il baş verə biləcəklər barədə çox 
ehtiyatlı olardım”.
2022-ci ildə ABŞ Mərkəzi Bankı 
(FED) proqnozlarında inflyasiya-
nın artımının “müvəqqəti” olaca-
ğını israr edirdi, lakin inflyasiya 

qalıcı olub.
“Mən ehtiyatlıyam”, - Dimon 
əlavə edib. O, mərkəzi bankların 
və hökumətlərin bütün bunla-
rı idarə edə biləcəyinə dair “hər 
şeyə qadir olduqları mesajı ver-
mələrini” tənqid edib.
“Wall Street”in böyük hissəsi 
Fed-in 2023-cü ilin sonuna qədər 
faiz dərəcələrini daha bir dəfə 
artırıb-artırmayacağına yönəlib. 
Bununla belə, Dimon, “Faizlərin 
0,25 bənd artırılıb-artırılmama-
sının fərq etməyəcəyini düşün-
mürəm... Sıfır kimidir”, - deyib.

Agentlik reytinqin aşağı salınma-
sını istisna etmir.
Beynəlxalq reytinq agentliyi Mo-
ody's İsrail hökumətinin xarici 
və yerli valyutada uzunmüddətli 
emitent reytinqlərini A1 səviy-
yəsində aşağı salmaq imkanı ilə 
nəzərdən keçirəcək. Reytinqin 
proqnozu “sabit”dir.
Bu barədə Moody's məlumat ya-
yıb.
“İcmal münaqişənin ehtimal olu-
nan müddəti və miqyasına, ha-
belə onun İsrail institutları üçün 
nəticələrinin qiymətləndirilmə-
sinə, xüsusən də siyasətlərin, 

dövlət maliyyəsinin və iqtisadiy-
yatın effektivliyinə diqqət yeti-
riləcək.  Moody's münaqişənin 
həllinə doğru irəliləmə ehtima-
lını və ya uzun müddət ərzində 

əhəmiyyətli dərəcədə eskalasiya 
ehtimalını da qiymətləndirəcək”, 
- Moody's-in açıqlamasında deyi-
lir.
Oktyabrın 7-də HƏMAS üzvlə-
rinin Qəzza zolağından İsrailə 
sızmasından sonra Yaxın Şərqdə 
vəziyyət kəskin şəkildə pisləşib. 
HƏMAS hücumu İsrailin Qüds-
dəki Əl-Əqsa məscidinə qarşı 
hə rəkətlərinə cavab adlandırıb. 
İsrail Qəzza zolağının tam blo-
kadaya alındığını elan edib və 
oranı  vurmağa başlayıb. İordan 
çayının qərb sahilində də toqquş-
malar baş verir. 

Dünya üzrə iqtisadçılar bu il və 
2024-cü il üçün inflyasiyanın aşa-
ğı düşəcəyini gözləyirlər.
Almaniya İqtisadi Tədqiqatlar 
İnstitutu (İfo) və İsveçrə İqtisadi 
Siyasət İnstitutu (IWP) rübdə bir 
dəfə keçirilən “İqtisadi ekspertlər 
arasında sorğu”nun oktyabr ayı 
nəticələrini dərc edib.
Araşdırmaya görə, bu il üçün üç 
ay əvvəl 7 faiz olan qlobal inflya-
siya proqnozu 6,2 faizə, gələn il 
üçün 6 faizdən 5,2 faizə, 2026-cı il 
üçün isə 4,9 faizdən 4,5 faizə enib.
Bundan əlavə, regiondan ası-
lı olaraq iqtisadçılar inflyasi-
ya dərəcələrində böyük fərqlər 

proqnozlaşdırırlar. Bu il üçün 
inflyasiya gözləntiləri Qərbi Av-
ropa üçün 4,6 faiz, Şimali Ameri-
ka üçün 4,1 faiz və Cənub-Şərqi 
Asiya üçün 4,7 faiz olmaqla qlo-
bal orta göstəricidən aşağı olub .
Digər tərəfdən, 2023-cü il üçün 
inflyasiya gözləntiləri Cənu-
bi Asiya üçün 17,1 faiz, Cənubi 
Amerika üçün 20,5 faiz, Şimali 

Afrika üçün 55,5 faiz və Şərqi Af-
rika üçün 36,5 faiz olmaqla qlobal 
ortalamanın üzərindədir.
Ifo araşdırmaçısı Niklas Potrafke 
öz qiymətləndirməsində, “İnflya-
siya gözləntiləri hələ də yüksək 
olsa da, əvvəlki rüblə müqayisə-
də əhəmiyyətli dərəcədə azalıb”, 
- deyib.
Potrafke qeyd edib ki, iqtisadçı-
lar hələ də 2026-cı il üçün inflya-
siyanın Qərbi Avropada 2,4 faiz, 
Şimali Amerikada isə 2,7 faiz ola-
cağını gözləyirlər.
Sentyabrın 26-dan oktyabrın 11-
dək keçirilən sorğuda 128 ölkə-
dən 1541 iqtisadçı iştirak edib.

